
Tolosako Udaletxean, bi mila eta hogeiko
maiatzaren  hemeretzian,  11:15ean,
Tokiko Gobernu Batzarra bildu da ohiko
bilera  egiteko.  Mahaiburu  alkatea izan
da  eta  alboko  zinegotziak  agertu  dira,
eguneko gai-zerrenda aztertzeko.

1.  2020ko  maiatzaren  12ko
bilkurako akta onartzea.

2. Tolosako udalerrian etxez etxeko
laguntzaren  zerbitzu-kontratua
luzatzea.

3. Tolosako  ikastetxeetan
Hezkidetza programa gauzatzeko
laguntza  teknikoaren  zerbitzu-
kontratua luzatzea.

4. Dekretu hauen berri ematea: 

- 2020/0629   dekretua:   2020/13
faktura zerrenda.

- 2020/0650   dekretua:  2020/14
faktura zerrendak.

5. Dekretu  hauen  berri  ematea:
2020ko  apirilaren  17tik  30era
(2020/592-2020/623).

1. 2020KO MAIATZAREN 12KO BILKURAKO AKTA ONARTZEA  

Alkateak bilerari hasiera eman ondoren, 2020ko maiatzaren 12an egindako batzarreko
akta aztertu dute. Batzarkideek aho batez onartu dute.

2.  TOLOSAKO  UDALERRIAN  ETXEZ  ETXEKO  LAGUNTZAREN  ZERBITZU-
KONTRATUA LUZATZEA.

1.- Aurrekariak
Lehena.- 2017ko  irailaren  11n,  Tolosako  Udaleko  Tokiko  Gobernu  Batzarrak,  beste
batzuen  artean,  aipatutako  xedea  duen  kontratazio-espedientea  onartu  eta  lizitazioari
hasiera  eman  zion.  Lizitazioa  legearen  arabera  argitaratu  zen  Euskadiko
Kontratatzailearen  Profilean,  Gipuzkoako  Aldizkari  Ofizialean  eta  Europar  Batasuneko
Aldizkari Ofizialaren Gehigarrian.

Bigarrena.- Proposamenak aurkezteko epean, CASER RESIDENCIAL, SAU(A81228520)
eta ILARKI ASOCIACIÓN DE ASISTENCIA DOMICILIARIA (AS/G/03399/1992) enpresek
aurkeztu zituzten eskaintzak.

Hirugarrena.- Behin kontratazio-jardunbide osoa egin ondoren, 2018ko martxoaren 21ean
egindako Tokiko Gobernu Batzarrak, beste batzuen artean, aipatutako kontratua CASER
RESIDENCIAL,  SAU  (A81228520)  enpresari  esleitu  zion honako  ezaugarri  nagusi
hauekin:
Prezioa:  
- Astelehenetik ostiralera (jaiegunak izan ezik): 20,16 €/orduko (19,39 €/orduko printzipalari
dagozkio eta 0,77 €/orduko % 4ko BEZari).
- Asteburu eta jaiegunetan 25,52 €/orduko (24,54 €/orduko printzipalari dagozkio eta 0,98
€/orduko % 4ko BEZari).
- Urteko gastua: 887.973,65 euro (853.820,82 € printzipalari dagozkio eta 34.152,83 € %
4ko BEZari).
2018. urteari dagokionez, prezioa izango da zerbitzua emango duten hilabeteei dagokiena,
hau da, apiriletik abendura bitarteko parte proportzionala kalkulatuko da.

Epea: 2 urteko epea kontratua formalizatzen zen egunetik kontatzen hasita.  Hala ere,
beste bi urtez, urtez urte, luzatzeko aukera aurreikusi zen.

Laugarrena.- Horiek horrela, zegokion kontratua formalizatu zen 2018ko apirilaren 20an,
eta legearen arabera argitaratu zen Euskadiko Kontratatzailearen Profilean, Gipuzkoako
Aldizkari  Ofizialean  eta  Europar  Batasuneko  Aldizkari  Ofizialaren  Gehigarrian.  Horren
arabera, Hala, 2020ko apirilaren 19an bukatu zen kontratua.

Bosgarrena.- Kontratuaren  amaiera  data  aintzat  hartuta,  sarrera  izan  zuen  udal
erregistroan, 1746 zenbakiarekin, 2020ko otsailaren 10ean, Valentín García García jaunak,
CASER RESIDENCIAL, SAU (A81228520) enpresaren izenean eta haren ordezkari gisa
egindako eskaera, non kontratua bi urtez luzatzea eskatzen duen.

Seigarrena.- Horiek  horrela,  2020ko  otsailaren  18an,  Gizarte  Zerbitzuetako  Saileko
arduradunak kontratua urtebete luzatzearen aldeko txostena igorri zuen.

2.- Zuzenbidezko oinarriak  

Araubide  juridikoa: Luzapenari  dagokionez,  bai  Administrazio  Baldintza  Partikularren
Pleguaren 3. klausulak, bai bi aldeek sinaturiko kontratuaren 3. klausulak, kontratuaren
hasierako  iraupena  bi urtekoa  izango  zela  jasotzen  dute.  Bestalde,  klausula  berean,
kontratu horren epea,  beste bi  urtez, urtez urte, luzatu ahal izango dela xedatzen du,
Sektore Publikoko Kontratuen Legearen Testu Bategina onartzen duen azaroaren 14ko
3/2011 Legegintzako Errege Dekretuaren 303. artikuluak xedaturikoari jarraikiz. 

Halaber, administrazio kontratu mota guztietako luzapenak, Sektore Publikoko Kontratuen
Legearen  Testu  Bategina onartzen duen azaroaren  14ko  3/2011  Legegintzako  Errege
Dekretuaren 23. artikuluaren 2. atalak honako hau xedatzen du:

2. Kontratuak behin edo gehiagotan luzatu ahal izango dira; betiere, luzapenak luzapen,
kontratuaren  bereizgarriak  iraunaldi  osoan  ez  aldatzekotan  eta,  kontratua  esleitzeko
lehiaketan,  kontratuaren  gehieneko  iraupena  kontuan  hartu  bada,  luzapen  eta  guzti.
Kontratazio-organoak erabakiko du kontratua luzatu edo ez. Luzatzea erabakitzen badu,
enpresaburuak ezinbestean onartu beharko du luzapena, non eta kontratuak ez duen
berariaz  kontrakoa  aurreikusten.  Ezin  da  luzapenik  izan  bi  aldeen  isilbidezko
adostasunaren bidez. 

Kasu honetan, proposatzen den luzapenak ohiko izaera du. 

Prezioen berrikuspena:  Administrazio Baldintza Partikularren Pleguaren 4.  klausulan
azaltzen den bezala, luzapen honetan ez da preziorik berraztertuko.

Organo eskuduna.- Kontratu honen luzapena ebazteko eskumena kontratazio organoari
dagokio.
Kasu  honetan,  kontratazio-organoa  Tolosako  Udaleko  alkate-lehendakaria  da,  Sektore
Publikoko Kontratuen Legearen Testu Bategina onartzen duen azaroaren 14ko 3/2011
Legegintzako  Errege  Dekretuaren  II.  Xedapen  Gehigarriaren  I.  atalean  eta  Sektore
Publikoko  Araubide  Juridikoa  arautzen  duen  urriaren  1eko  40/2015  Legearen  10.
artikuluan xedatutakoaren arabera: 

1. Alkateen eta toki-erakundeetako presidenteen eskumenekoak izango dira, kontratazio-
organo diren neurrian, kontratu hauek: obra-kontratuak, hornidura-kontratuak, zerbitzu-
kontratuak, zerbitzu publikoen kudeaketarako kontratuak, administrazio-kontratu bereziak
eta kontratu  pribatuak,  baldin  eta  beren zenbatekoa ez  bada aurrekontuko baliabide
arrunten 100eko 10 baino handiagoa, eta ezta, inola ere, sei milioi euro baino handiagoa;
orobat  izango  dira  haien  eskumeneko  mota  horietako  kontratuak,  zenbait  urterako
direnean, betiere lau urte baino gehiago irauten ez badute eta urteroko guztien zenbateko
metatua ez bada lehenengo ekitaldiko baliabide arrunten 100eko 10 baino handiagoa, ez
eta sei milioi euro baino handiagoa ere.

Horiek horrela, kontratu honen luzapena onartzeko organo-eskuduna lizitazioa bera onartu
zuen organoa da. Horrenbestez, Tokiko Gobernu Batzarrak du kontratu hau luzatzeko
eskumena.

Alarma  egoera.- COVID-19ak  eragindako  osasun-krisia  kudeatzeko  alarma-egoera
deklaratzen duen martxoaren 14ko 463/2020 Errege Dekretuaren Hirugarren Xedapen
Gehigarriaren  1.  puntuan  xedatutakoaren  arabera,  "Sektore  publikoko  erakundeen
prozedurak izapidetzeko baldintzak eten egiten dira eta epeak eten egiten dira. Epeen
zenbaketari  berriz  ekingo  zaio  Errege-dekretu  honek  edo,  hala  badagokio,  haren
luzapenek indarra galtzen dutenean.

Kulturaren eta zergen sektoreari  laguntzeko neurriak onartzen dituen maiatzaren 5eko
17/2020  Errege  Lege  Dekretuaren  zortzigarren  xedapen  gehigarrian  xedatutakoaren
arabera (COVID-2019aren eragin ekonomiko eta sozialari aurre egiteko neurriak onartzen
ditu), eta martxoaren 14ko 463/2020 Errege Dekretuaren hirugarren xedapen gehigarriaren
4. paragrafoan aurreikusitako ondorioetarako (dekretu horren bidez, alarma- deklaratzen
da),  Sektore  publikoko erakundeek  sustatutako kontratazio-prozeduren epe-mugak  eta
epeen etetea altxatzea erabaki da, Sektore Publikoko Kontratuei buruzko azaroaren 8ko
9/2017  Legearen  3.  artikuluan  zehaztutako  zentzuan.  Lege  horren  bidez,  Europako
Parlamentuaren eta Kontseiluaren 2014/23/EB eta 2014/EB Zuzentarauen transposizioa
egiten da Espainiako ordenamendu juridikora. Tolosako Udalak egindako lizitazio guztiak
bitarteko elektronikoen bidez egiten direnez, neurri hori zuzenean aplikagarria da. Etete
hori altxatzea 2020ko maiatzaren 7an sartu da indarrean eta horregatik, orain arte onartu
ezin izandakoa, onartzeko proposatzen da hemen.

Aurreko  guztia  kontuan  izanik,  eta  udal  teknikariak  egindako  proposamena  aztertu

ondoren, Gobernu Batzar honek, aho batez eta alkateak emandako ahalmenez baliatuta,

E R A B A K I   D U

LEHENA.-     Onartzea Tolosako udalerrian etxez etxeko laguntzaren zerbitzu-kontratuaren
luzapena. Era berean, aurrekontu gaietan eskumena duen organoak konpromisoa hartuko
du kontratu horren eraginpean geldituko diren hurrengo ekitaldietako aurrekontuetan ere
beharrezko diren kredituak gordetzeko.

BIGARRENA.- Kontratua luzatzea, gehienez, 2020ko apirilaren 20tik 2021eko apirilaren
19ra.

HIRUGARRENA.- Kontratuaren luzapenean  preziorik  ez  berrikustea;  beraz,  arestian
aipatutako prezioak mantenduko dira:

- Astelehenetik ostiralera (jaiegunak izan ezik): 20,16 €/orduko (19,39 €/orduko printzipalari
dagozkio eta 0,77 €/orduko % 4ko BEZari).
- Asteburu eta jaiegunetan 25,52 €/orduko (24,54 €/orduko printzipalari dagozkio eta 0,98
€/orduko % 4ko BEZari).

LAUGARRENA.- Aipatutako  zerbitzua  0500.227.04.231.10 aurrekontuko  partidaren
kargura finantzatzea. Horretarako, aipatu bezala, dagokion kredituaz hornitu beharko da.

BOSGARRENA.- CASER RESIDENCIAL, SAU (A81228520)  enpresari luzapenaren berri
ematea,  eta  errekeritzea  kontratuaren  luzapena  formalizatzera  bertaratu  dadin,  15
eguneko gehieneko epean.

SEIGARRENA.- Luzapenaren  formalizazio  iragarkia  argitaratzea  Euskadiko
Kontratatzailearen  Profilean,  Gipuzkoako  Aldizkari  Ofizialean  eta  Europar  Batasuneko
Aldizkari Ofizialaren Gehigarrian.

ZAZPIGARRENA.-  Luzapen  honen  oinarrizko  datuak  Sektore  Publikoko  Kontratuen
Erregistroari  jakinaraztea,  Sektore  Publikoko  Kontratuen  Legearen  Testu  Bategina
onartzen duen azaroaren 14ko 3/2011 Legegintzako Errege Dekretuaren 30. eta 333.3
artikuluan xedatzen duena betez.

ZORTZIGARRENA.-  Erabaki honen berri ematea Ogasun eta Finantza Administrazioko
Azpisailari eta Gizarte Zerbitzuetako Sailari.

3. TOLOSAKO  IKASTETXEETAN  HEZKIDETZA  PROGRAMA  GAUZATZEKO
LAGUNTZA TEKNIKOAREN ZERBITZU-KONTRATUA LUZATZEA.  

1.- AURREKARIAK
Lehena.- 2018ko  otsailaren  9an,  Tolosako  Udaleko  Tokiko  Gobernu  Batzarrak,  beste
batzuen  artean,  aipatutako  xedea  duen  kontratazio-espedientea  onartu  eta  lizitazioari
hasiera  eman  zion.  Lizitazioa  legearen  arabera  argitaratu  zen  Euskadiko
Kontratatzailearen Profilean eta Gipuzkoako Aldizkari Ofizialean.

Bigarrena.- Proposamenak aurkezteko epean, HARREMANAK HEZKUNTZA ELKARTEA
(AS/G/13851/2008) enpresak bakarrik aurkeztu zuen eskaintza.

Hirugarrena.- Behin kontratazio-jardunbide osoa egin ondoren, 2018ko maiatzaren 31ko
2018/1133 Alkatetzaren Dekretuaren bidez, kontratu hori  HARREMANAK HEZKUNTZA
ELKARTEA (AS/G/13851/2008) enpresari esleitu zion, honako ezaugarri nagusi hauekin:
- Prezioa: 29.600 euro urtean (BEZa salbuetsita).

- Epea: 2 urteko epea kontratua formalizatzen zen egunetik kontatzen hasita. Hala ere,
beste bi urtez, urtez urte, luzatzeko aukera aurreikusi zen.

Laugarrena.- Horiek horrela, zegokion kontratua formalizatu zen 2018ko ekainaren 5ean
eta indarrean sartu zen 2018ko ekainaren 11n. Era berean, legearen arabera argitaratu
zen Euskadiko Kontratatzailearen Profilean eta Gipuzkoako Aldizkari Ofizialean. Horren
arabera, 2020ko ekainaren 10ean bukatzen da kontratua.

Bosgarrena.- Kontratuaren amaiera data aintzat hartuta, Berdintasun Saileko teknikariak
kontratuaren luzapena eskatu du urtebetez, eta, horretarako, dagokion txostena egin du
2020ko otsailaren 14an.

2.- ZUZENBIDEZKO OINARRIAK

Araubide  juridikoa: Luzapenari  dagokionez,  bai  Administrazio  Baldintza  Partikularren
Pleguaren 3. klausulak, bai bi aldeek sinaturiko kontratuaren 3. klausulak, kontratuaren
hasierako  iraupena  bi urtekoa  izango  zela  jasotzen  dute.  Bestalde,  klausula  berean,
kontratu horren epea,  beste bi  urtez, urtez urte, luzatu ahal izango dela xedatzen du,
Sektore Publikoko Kontratuen Legearen Testu Bategina onartzen duen azaroaren 14ko
3/2011 Legegintzako Errege Dekretuaren 303. artikuluak xedaturikoari jarraikiz. 

Halaber, administrazio kontratu mota guztietako luzapenak, Sektore Publikoko Kontratuen
Legearen  Testu  Bategina onartzen duen azaroaren  14ko  3/2011  Legegintzako  Errege
Dekretuaren 23. artikuluaren 2. atalak honako hau xedatzen du:

2. Kontratuak behin edo gehiagotan luzatu ahal izango dira; betiere, luzapenak luzapen,
kontratuaren  bereizgarriak  iraunaldi  osoan  ez  aldatzekotan  eta,  kontratua  esleitzeko
lehiaketan,  kontratuaren  gehieneko  iraupena  kontuan  hartu  bada,  luzapen  eta  guzti.
Kontratazio-organoak erabakiko du kontratua luzatu edo ez. Luzatzea erabakitzen badu,
enpresaburuak ezinbestean onartu beharko du luzapena, non eta kontratuak ez duen
berariaz  kontrakoa  aurreikusten.  Ezin  da  luzapenik  izan  bi  aldeen  isilbidezko
adostasunaren bidez. 

Kasu honetan, proposatzen den luzapenak ohiko izaera du. 

Prezioen berrikuspena:  Administrazio Baldintza Partikularren Pleguaren 6.  klausulan
azaltzen den bezala, luzapen honetan ez da preziorik berraztertuko.

Organo eskuduna.- Kontratu honen luzapena ebazteko eskumena kontratazio organoari
dagokio.
Kasu  honetan,  kontratazio-organoa  Tolosako  Udaleko  alkate-lehendakaria  da,  Sektore
Publikoko Kontratuen Legearen Testu Bategina onartzen duen azaroaren 14ko 3/2011
Legegintzako  Errege  Dekretuaren  II.  Xedapen  Gehigarriaren  I.  atalean  eta  Sektore

Publikoko  Araubide  Juridikoa  arautzen  duen  urriaren  1eko  40/2015  Legearen  10.
artikuluan xedatutakoaren arabera: 

1. Alkateen eta toki-erakundeetako presidenteen eskumenekoak izango dira, kontratazio-
organo diren neurrian, kontratu hauek: obra-kontratuak, hornidura-kontratuak, zerbitzu-
kontratuak, zerbitzu publikoen kudeaketarako kontratuak, administrazio-kontratu bereziak
eta kontratu  pribatuak,  baldin  eta  beren zenbatekoa ez  bada aurrekontuko baliabide
arrunten 100eko 10 baino handiagoa, eta ezta, inola ere, sei milioi euro baino handiagoa;
orobat  izango  dira  haien  eskumeneko  mota  horietako  kontratuak,  zenbait  urterako
direnean, betiere lau urte baino gehiago irauten ez badute eta urteroko guztien zenbateko
metatua ez bada lehenengo ekitaldiko baliabide arrunten 100eko 10 baino handiagoa, ez
eta sei milioi euro baino handiagoa ere.

Kasu  honetan,  beraz,  kontratazio-organoa  Tolosako  Udaleko  alkate-lehendakaria  da,
baina, 2015/1278 Alkatetzaren Dekretuaren bidez, alkate-lehendakariak Tokiko Gobernu
Batzarrean  eskuordetu  zituen  hainbat  eskuduntza,  horien  artean,  era  guztietako
kontratazio eta kontzesioak 60.000,00 eurotik gorakoak, baldin eta ez bazuten gainditzen
aurrekontuko  baliabide  arrunten  % 10,  ezta  sei  milioi  euro  ere;  horrenbestez,  Tokiko
Gobernu Batzarra zen organo eskuduna eta horrek eman zion hasiera lizitazioari. Hala
ere,  kontratua esleitzeko orduan ez zen hori  errespetatu eta Alkatetzaren Dekretuaren
bidez esleitu zitzaion kontratua enpresari. 

Aurreko  guztia  aintzat  harturik, eta  udal  teknikariak  egindako  proposamena  aztertu
ondoren, Gobernu Batzar honek, aho batez eta alkateak emandako ahalmenez baliatuta, 

E R A B A K I   D U

LEHENA.-  Onartzea Tolosako ikastetxeetan Hezkidetza programa gauzatzeko laguntza
teknikoaren zerbitzu-kontratua luzatzea. Era berean,  aurrekontu gaietan eskumen duen
organoak konpromisoa hartuko du kontratu horren eraginpean geldituko diren hurrengo
ekitaldietako aurrekontuetan ere beharrezko diren kredituak gordetzeko.

BIGARRENA.- Kontratua  luzatzea  2020ko  ekainaren  11tik  2021eko  ekainaren  10era
gehienez.

HIRUGARRENA.- Kontratuaren luzapenean  preziorik  ez  berrikustea;  beraz,  arestian
aipatutako prezioak mantenduko dira, hau da, 29.600 euro urtean (BEZa salbuetsita).

LAUGARRENA.- Aipatutako  zerbitzua  1400.227.04.231.60 aurrekontuko  partidaren
kargura finantzatzea. Horretarako, aipatu bezala, dagokion kredituaz hornitu beharko da.

BOSGARRENA.- HARREMANAK  HEZKUNTZA  ELKARTEA  (AS/G/13851/2008)
enpresari luzapenaren berri ematea, eta errekeritzea kontratuaren luzapena formalizatzera
bertaratu dadin 15 eguneko gehieneko epean.

SEIGARRENA.- Luzapenaren  formalizazio  iragarkia  argitaratzea  Euskadiko
Kontratatzailearen Profilean eta Gipuzkoako Aldizkari Ofizialean.

ZAZPIGARRENA.- Erabaki  honen berri  ematea Ogasun  eta  Finantza Administrazioko
Azpisailari eta Berdintasun Sailari.

ZORTZIGARRENA.- Luzapen  honen  oinarrizko  datuak  Sektore  Publikoko  Kontratuen
Erregistroari  jakinaraztea,  Sektore  Publikoko  Kontratuen  Legearen  Testu  Bategina
onartzen duen azaroaren 14ko 3/2011 Legegintzako Errege Dekretuaren 30. eta 333.3
artikuluan xedatzen duena betez, 

4. DEKRETU HAUEN BERRI EMATEA: 

-  2020/0629  DEKRETUA:  2020/13 FAKTURA ZERRENDA.

Idazkariak 2020/0629 Dekretuaren berri eman du. Honelaxe dio:

ZINEGOTZI DELEGATUAREN DEKRETUA
Zk.: 2020/0629

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak, emana, Toki-Araubidearen oinarriak arautzen dituen apirilaren 2ko 7/1985 Legearen
21.1 eta 21.3 artikuluetan ezarritako eskumenekin bat etorrita eta  Alkatetzaren Dekretuak zinegotzi
delegatuei emandako eskumenez baliatuta.

21/2003  Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko ditu
legez eskuratutako gastuen konpromisoetatik sortzen diren betebeharrak.

Hori horrela, zinegotzi delegatuari dagokio onartzea gastuetatik eratorritako 2020ko honako faktura-
zerrenda hau:

13. zenbakia duena, 72.056,61 eurokoa

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENIK.- Onartzea faktura-zerrenda honetako faktura guztien eta bakoitzaren gastua, eta faktura
horiek ordaintzeko agintzea:

13. zenbakia duena, 72.056,61 eurokoa

BIGARREN.-  Dekretu hau jakinaraztea Tolosako Udaleko kontuhartzaileari  eta  Tokiko Gobernu
Batzarrari.

Tolosan, 2020ko maiatzaren 5ean

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vazquez

Batzarkideak  jakinaren gainean geratu dira.

- 2020/0650  DEKRETUA: 2020/14 FAKTURA ZERRENDAK.

Idazkariak 2020/0650 Dekretuaren berri eman du. Honelaxe dio:

ZINEGOTZI DELEGATUAREN DEKRETUA

Zk.: 2020/0650

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak, emana, Toki-Araubidearen oinarriak arautzen dituen apirilaren 2ko 7/1985 Legearen
21.1 eta 21.3 artikuluetan ezarritako eskumenekin bat etorrita eta  Alkatetzaren Dekretuak zinegotzi
delegatuei emandako eskumenez baliatuta.

21/2003  Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko ditu
legez eskuratutako gastuen konpromisoetatik sortzen diren betebeharrak.

Hori horrela, zinegotzi delegatuari dagokio onartzea gastuetatik eratorritako 2020ko honako faktura-
zerrenda hau:

14. zenbakia duena, 97.552,69 eurokoa

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENIK.- Onartzea faktura-zerrenda honetako faktura guztien eta bakoitzaren gastua, eta faktura
horiek ordaintzeko agintzea:

14. zenbakia duena, 97.552,69 eurokoa

BIGARREN.-  Dekretu hau jakinaraztea Tolosako Udaleko kontuhartzaileari  eta  Tokiko Gobernu
Batzarrari.

Tolosan, 2020ko maiatzaren 8an

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vazquez

Batzarkideak  jakinaren gainean geratu dira.

5. DEKRETU HAUEN BERRI EMATEA: 2020KO APIRILAREN 17TIK 30ERA (2020/592-
2020/623).  

Alkatetzak eta zinegotzi delegatuek 2020ko apirilaren 17tik 30era bitartean (DK 2020/592-
2020/623) egin dituzten dekretu hauen berri eman zaie bertaratutakoei.

Honako hauek dira:

ZKA EGUNA SAIL/AZPISAILA DESKRIBAPENA

592 17/04/2020 AZOKAK BEOTIBAR FRONTOIA ERABILTZEA AZOKARAKO

593 20/04/2020 GIZARTE ZERBITZUAK ESP.: 6286 - ETXEZ ETXEKO ZERBITZUAN ALTA

594 20/04/2020 GIZARTE ZERBITZUAK ESP.: 5801 - ETXEZ ETXEKO ZERBITZUAN ALTA

595 20/04/2020 UDALTZAINGOA ETXE ABEREEN ORDENANTZAREN ARAU-
HAUSTEAGATIK PROZEDURA HASIERA

596 20/04/2020 UDALTZAINGOA ETXE ABEREEN ORDENANTZAREN ARAU-
HAUSTEAGATIK ZIGOR ESPEDIENTEA IREKITZEA

597 20/04/2020 UDALTZAINGOA ETXE ABEREEN ORDENANTZAREN ARAU-
HAUSTEAGATIK ZIGOR ESPENDIENTE IREKITZEA.

598 20/04/2020 UDALTZAINGOA ETXE ABEREEN ORDENANTZAREN ARAU-
HAUSTEAGATIK ZIGOR ESPENDIENTE IREKITZEA.

599 21/04/2020 IDAZKARITZA KORONABIRUSAK INDARREAN DAUDEN UDAL-
KONTRATUETAN DITUEN ONDORIOEI BURUZKO 

ZKA EGUNA SAIL/AZPISAILA DESKRIBAPENA

INSTRUKZIOA

600 21/04/2020 GIZARTE ZERBITZUAK UDAL DIRULAGUNTZAK EMATEA Y.B.A.RI

601 21/04/2020 GIZARTE ZERBITZUAK UDAL DIRULAGUNTZAK EMATEA I.S.Z.RI

602 21/04/2020 GIZARTE ZERBITZUAK GLLAK EMATEA ALOKAIRU ETA ZORPETZE 
KONTZEPTUETAN

603 21/04/2020 GAZTERIA ARRAKALA DIGITALA COVID'19 - EKIPO 
INFORMATIKOEN LAGAPENA

604 21/04/2020 HIRIGINTZA KONDEKO ALDAPA 2AN GAS ISURI BAT 
KONPONTZEA, ESKATZAILEA DA: NORTEGAS 
ENERGIA DISTRIBUCION S.A

605 22/04/2020 HIRIGINTZA -SAMANIEGO IKASTETXEKO ERAIKIN 
ADMINISTRATIBOAN EGITURAREN SENDOTZE 
LANAK EGITEKO OBRA-LIZENTZIA.

606 22/04/2020 HIRIGINTZA SAN FRANTZISKO 39KO FATXADATIK 
TXINTXORRAREN ERORKETAK, SAN FRANTZISKO 
39AN EXEKUZIO AGINDUA

607 22/04/2020 IDAZKARITZA ETXEBIZITZA BABESTUEN ERRENTEN 
KONBRANTZAREN BEHIN-BEHINEKO SALBUESTEA

608 23/04/2020 HIRIGINTZA TOLOMENIREN 2020 UDALAREN EKARPENA 
ONARTZEA.

609 23/04/2020 ENPLEGUA TOLOSALDE GARATZENI 2020KO EKARPENAEN 
1.ZATIA

610 23/04/2020 IDAZKARITZA EUSKAL HERRIA PLAZAKO 1B ERAIKINEKO 
TEILATUA KONOPONTZEKO URGENTZIZ 
KONPONTZEKO AGINDUA

611 23/04/2020 PERTSONALA S. E.LANGILEAK, IVAP-EKO "MEZU ELEKTRONIKO 
EGOKIAK NOLA IDATZI"ON-LINE IKASTAROA

612 24/04/2020 KONTUHARTZAILETZA 2020KO 11. ETA 12. FAKTUREN-ZERRENDAK 
ONARTU ETA FAKTURA HORIEN ORDAINKETA 
AGINTZEA

613 24/04/2020 GIZARTE ZERBITZUAK BALIANITZEKO ETXEBIZITZENI KONTRATU 
LUZAPENA - J.G.J

614 24/04/2020 GIZARTE ZERBITZUAK BALIANITZEKO ETXEBIZITZEN KONTRATU 
LUZAPENA M.A.E

615 27/04/2020 KONTUHARTZAILETZA MARTXOKO PISU KONPARTITUEN ERROLDA 
ONARTZEA.

616 27/04/2020 KONTUHARTZAILETZA APIRILEKO PISU KONPARTITUEN ERROLDA 
ONARTZEA.

617 27/04/2020 KONTUHARTZAILETZA APIRILEKO KONDEANEKO ALDAPA, EUSKAL 

ZKA EGUNA SAIL/AZPISAILA DESKRIBAPENA

HERRIA PLAZA ETA AGARAMUNDUKO 
ALOKAIRUEN ERROLDA ONARTZEA.

618 27/04/2020 KONTUHARTZAILETZA MAIATZAKO KONDEANEKO ALDAPA, EUSKAL 
HERRIA PLAZA ETA AGARAMUNDUKO 
ALOKAIRUEN ERROLDA ONARTZEA.

619 28/04/2020 IDAZKARIITZA TOLOSAKO HAUR-PARKEEN MANTENUA (3. 
FASEA) EGOKITZEKO OBRA-PROIEKTUA 
ONARTZEA.

620 28/04/2020 IDAZKARITZA HIRIGINTZA ARLOKO ALKATEAREN AHALMENAK 
ESKUORDETZEA IZANGO DA TITULUA

621 28/04/2020 HIRIGINTZA AMAROTZ, 17 JABEKIDEEI LIZENTZIA EMATEA 
FATXADAN KONPONKETAK EGITEKO

622 28/04/2020 PERSONAL APIRILEKO NOMINAREN ORDAINKETA

623 30/04/2020 HIRIGINTZA SAN FRANTZISKO 15-2A ETXEBIZITZARI LEHEN 
ERABILERAKO BAIMENA EMATEA /ARIGORE S.L.

Batzarkideak jakinaren gainean geratu dira.
Eta besterik gabe,  bilera amaitutzat jo dute 11:45ean.

ALKATEA                                             IDAZKARIA

